
CLII

CLIII .

Bambergiſch

Straff der ſenen/ ſo Auffruhr deß Volcks
machen .

Item / So einer in Vnſern Obrigkelten oder Gebieten / fuͤrſetzli⸗

che vnd boßhafftige Auffruhr deß gemeinen Volcks machet / vnd der ein

Vrſacher erfunden wird / der ſoll nach geſtalt ſeiner Mißhandlung / je

zu zeiten mit abſchlahung ſeines Haupts geſtrafft / oder mit Ruthen ge⸗

ſtrichen / vnd auß der Statt oder Flecken ( darinnen er die Auffruhr
erweckt ) verweiſt werden / nach Rath Onſer Raͤthe .

Straff der jenen / ſo boͤßlich außtretten .

Item / Nachdem ſich taͤglich begibt / daß mutwwillige Perſon / die

Leut wider Recht betrohen / entweichen vnd außtretten / vnd ſich an end/
vnd zu ſolchen Leuten thun / da mutwillige beſchediger Enthalt / Hilff /

Far ſchub ond Beyſtand finden / von den die Leut je zu zeiten mercklich

beſchedigt werden / auch Fahre vnd Beſchedigung von denſelben leicht⸗

vertigen Perſonen warten muͤſſen/ die auch mehrermals die Leut durch

ſolch trohen vnd forcht / wider Recht vnd Billigkeit dringen / auch an

Gleich vnd Recht ſich nicht laſſen benuͤgen / deßhalb ſolch Buben fuͤr

recht Landzwinger gehalten werden moͤgen/ Hierumb wo dieſelbigen an

verdaͤchtlich ende ( als obſteht ) außtretten / die Leut bey zimlichen Rech⸗

ten nicht bleiben laſſen / ſonder mit gemeltem außtretten / vom Rechten

zubetrohen oder ſchrecken vnterſtehen / die ſollen ( wo ſie in Gefencknuß
kommen ) mit dem Schwert ( als Landszwinger ) vom Leben zum Todt

gericht werden / vnangeſehen / ob ſie ſonſt nicht anders mit der Thatge⸗

handelt hetten / Deßgleichen ſoll es auch gehalten werden / gegen den

jenen / die ſich ſonſt durch etliche Werck mit der That zuhandeln vnter⸗

ſtehen / Wo aber ſemand auß Forchten eines Gewalts / vnd nicht der

meinung / jemand vom Rechten zudringen / an vnverdaͤchtlich ende ent⸗

lwiche/ vnd ſolches beweiſen moͤchte / der het dardurch dieſe W tra

